
　〈當騎射故達軍所向輙勝賊畏之乃奏留調發月給廪氣下程柴薪予冬夏衣帽子孫亦許承襲分撥兩廣省〉

　〈城及雷廉神雹各南安揮官營房伴當田租至今其遺轍聚處不無獷悍難馴之患亦在乎有司者善駕馭之〉

　〈而已〉

論平蠻功封趙輔武靖伯子孫世襲擢韓雍左副都御史

提督兩廣軍務兼理廵撫仍廕雍一子錦衣衛所鎮撫○

置武靖州○延綏紀功兵部郎中楊璩奏延綏慶陽二境

東接偏頭關西至寧夏花馬池相去二千餘里營堡迂疎

兵備稀少以致河套達賊屢爲邊患近有百户朱長年七

十餘自幼熟游河套親與臣言套內地廣田腴亦有鹽池

海子葭州等民多出墩外種食正統閒有寧夏副總兵黃

鑑奏欲偏頭關東勝關黃河西岸地名一顆樹趣至榆林

速述都六鎮沙河海子山火石腦兒鹻石海子囘囘基紅

鹽池百眼井甜水井黃沙溝至寧夏黑山觜馬營等處共

立十三城堡七十三墩臺東西七百餘里實與偏頭關寧

夏相接惟隔一黃河耳當時議者以爲地土平漫難據已

之後摠兵官石亨又奏欲將延綏一路營堡移徙直道是

雖不死暫勞一時軍民之力實爲萬世防邊之長策也

上曰楊璩所奏移堡防邊甚有證據其言有理兵部卽會

官議處以聞

　〈薛應旂曰嘗歷延綏慶陽二境往復子偏頭關花馬池二千里閒凡諸營堡成爲稽考詢之將官故老猶皆記〉

--

　〈憶楊琚之策且曰曾銑幾于復套其計盖不出此情乎垂成而殺身也〉

南京岳部尙書李賓奉勑賑濟南京流民衆議欲令官員

軍民子弟納米送監讀書禮部尙書姚蘷奏言國子監乃

育才之地朝廷資以致治今行此將使天下以貨爲賢士

風日趨于陋尙望其有資予治哉宜別爲處置　上從禮

部議勿許

閏三月兵部奏哈密地方被北虜癿加思蘭侵掠忠順王

毋率部屬避居赤斤苦峪今北虜已退宜勑王毋復還哈

密舊地收其衆以衛邊塞詔可

五月李賢還京復上疏乞終喪不允遂復入閣視事○謫

編修羅倫爲福建市舶司副提舉時倫上疏請許李賢終

制歷陳古今起復之非反覆數千言辭甚切直倫復詣賢

私第吿以不可賢怒力辭內批出倫提舉御史陳選等交

章乞留之不報編修尹直引文彥博待唐介故事請賢留

倫賢曰潞公市恩歸怨朝廷吾不可襲雖貶出而士論益

榮之○襄陽賊首劉千斤僭號于南漳命撫寧伯朱永尙

書白圭督兵討平之時千斤以石和尙爲謀主劉長子苗

龍苗虎等爲羽翼每戰輙勝遂僭稱帝號勢甚猖獗事聞

命永爲平虜將軍總兩京及諸路兵討之以圭提督軍務

至南障湖廣總兵都督李震率土兵來會永有疾圭督震

